
ᐘᐘᓀᐣᑕᒥᓭᐏᐣ 
ᑿᔭᑎᓂᑫᐏᐣ ᑭᐣ ᐃᒪ ᐅᒋ 

ᑲᐏᒋᒪᒋᓭᐠ

ontario.ca/BePrepared

ᒪᒋᔭᒧᒋᑫᐏᐣ ᐁᑿ ᐁᐃᔑᑲᐯᔑᓇᓇᐃᐘᐠ 
ᑿᔭᑎᓂᑲᑌᐠ

ᒪᒋᔭᒧᒋᑫᐏᐣ ᑕᑭᓇᑐᒋᑲᑌ ᑭᐡᐱᐣ ᑕᑿᓂᑵᐣ ᑫᑯᐣ 
ᑲᑯᑕᑎᑿᐠ᙮ ᐁᐡᑲᒼ ᑲᔦ, ᑕᑭᓴᑲᑫᐣᑕᑿᐣ ᐃᑐᐠ ᐱᑎᑲᒥᐠ 
ᒋᔭᐱᓇᓂᐘᐠ (ᑫᐃᔑᑲᐯᔑᓇᓂᐘᐠ ᑲᑿᔭᑎᓂᑲᑌᐠ)᙮. 
ᐅᑵᓂᐘᐣ ᐅᓇᔑᐍᐏᓇᐣ ᓂᐦᑕ ᐏᒋᑲᑌᐘᐣ 
ᐃᒪ ᒪᓯᓇᑌᐦᐢᒋᑲᓂᐠ, ᓇᑐᑕᒧᐏᓂᐠ, ᐅᑯᒪᐏᓇᐠ 
ᒪᒪᑕᐘᐱᑯᐠ, ᒪᒪᑕᐘᐱᑯᐠ ᑲᑕᔑ ᐊᔭᒥᐦᐃᑎᓇᓂᐘᐠ 
ᓇᐣᑕ ᒥᓯᐍ ᐱᑯ ᒪᒪᑕᐘᐱᑯᐠ ᑲᐏᒋᐊᔭᑿᒥᐏᒋᑲᑌᑭᐣ 
ᑫᑯᓇᐣ᙮

ᒪᒋᔭᒧᐦᐃᐍᐏᐣ

•	 ᒪᒋᔭᒧᐣ ᐸᓂᒪ ᐁᐦᑕ ᐃᓇᔑᐍᓇᓂᐘᐠ ᐃᒪ 
ᐘᐘᓀᐣᑕᒥᓭᐏᓂᐠ ᑲᐃᓇᓄᐦᑭᐘᐨ ᐁᑿ ᑭᐡᐱᐣ 
ᓴᑲᑫᐣᑕᑿᓂᑵᐣ ᐃᐍ ᒋᑐᒋᑲᑌᐠ, ᒪᒋᐏᓂᐠ 
ᑭᑕᐘᑲᓇᐠ᙮

•	 ᒪᒋᐏᑐᐣ ᑲᔦ ᑭᐘᐘᓀᐣᑕᒥᓭᐏᓂᐘᐡ ᐁᑿ 
ᐃᔕᐣ ᐃᒪ ᑲᑭᔑᐘᐍᐣᐦᒋᑲᑌᐠ ᑫᐃᔑᒪᒪᐏᐡᑲᔦᐠ 
ᓇᐣᑕ ᐃᒪ ᒪᐘᑐᐡᑲᒥᑯᐠ᙮

ᑫᐃᔑᑲᐯᔑᓇᓂᐘᐠ ᑲᑿᔭᑎᓂᑲᑌᐠ

•	 ᑭᐸᐦᐊᓂᐣ ᐁᑿ ᑭᐸᐱᓴᑲᐦᐊᓂᐣ ᑲᑭᓇ 
ᐸᐸᐳᓇᐣ ᐁᑿ ᐊᑿᒋᐏ ᐃᐡᑿᑌᒪᐣ᙮

•	 ᑭᐱᑎᓇᓂᐣ ᑲᑭᓇ ᑕᑲᐢᒋᑲᓇᐣ, ᑭᔑᓯᑲᓇᐣ ᐁᑿ 
ᑕᑲᐢᒋᑫᐏᓇᐣ ᐁᑲ ᐊᑿᒋᐠ ᑫᐏᒋ ᐱᑎᑫᓂᐍᓭᐠ᙮

ᑲᐯᔓᐏᓂᐠ ᐘᐘᓀᐣᑕᒥᓭᐏᐣ ᐘᐍᓇᐦᒋᑫᐏᐣ

•	 ᐅᐡᑐᐣ ᐘᐘᓀᐣᑕᒥᓭᐏᐣ ᐘᐍᓇᐦᒋᑫᐏᐣ 
ᐁᑿ ᑕᔑᑕᒧᐠ ᑫᑭᐏᒋ ᐃᓯᓭᑵᐣ 
ᐘᐘᓀᐣᑕᒥᓭᐏᓭᐏᓇᐣ ᓂᑲᓂᐠ ᑫᐏᒋ 
ᐊᒍᓂᑲᑌᐠ ᓭᑭᓱᐏᐣ ᐁᑿ ᑯᒐᓂᒣᐣᑕᒧᐏᐣ᙮

•	 ᓇᐱᑲᓇᐘᐸᑕᐣ ᑭᐘᐍᓇᐦᒋᑫᐏᐣ ᑕᐦᓱᔭᐦᑭ ᐁᑿ 
ᑲᑵᒋᐣ ᒋᔕᔭᐣ ᑲᐃᔑᒪᐘᑐᐡᑲᓂᐘᐠ᙮

ᒪᐘᒋᐦᐃᑐᑲᒥᑯᐣ

ᑭᑫᐣᑕᓂᐣ ᓂᔑᐣ ᒪᐘᑐᐡᑲᒥᑯᐣ ᒪᐡᑯᐨ ᒪᒐᔭᐣ ᐃᒪ 
ᑭᑲᐯᔓᐏᓂᐠ ᓇᐣᑕ ᐁᑲ ᔐᒪᐠ ᒋᑭᑭᐍᐘᓀᐣ:

•	 ᓇᓂᑭᑲᐯᔓᐏᓂᐠ
•	 ᐊᑿᒋᐠ ᐃᒪ ᑲᐏᒋᐏᒋᔭᒪᔦᑿ ᐊᐏᔭᐠ ᐃᓀᑫ᙮

ᐅᐡᑐᔭᐣ ᑭᐘᐘᓀᐣᑕᒥᓭᐏᐣ ᑿᔭᑎᓂᑫᐏᐣ ᑐᑕᒧᐏᓇᐣ 
ᐘᐍᓇᐦᒋᑫᐏᐣ ᐃᓇᐱᐣ ᐃᒪ 
ontario.ca/BePrepared᙮

ᓇᑭ ᐊᐸᒋᒋᑫᐏᓇᐣ

ᑭᔭᐱᐨ ᐱᒥᑭᑫᐣᑕᐣ ᐊᐣ ᑫᑐᑕᒪᐣ ᒣᑿᐨ 
ᐘᐘᓀᐣᑕᒥᓭᓇᓂᐘᐠ ᐃᒪ ᑭᑕᔑᑫᐏᓂᐠ 
ᒪᓯᓇᐦᐃᑫᐏᑲᒥᑯᐠ᙮

ᐅᑵᓂᐘᐣ ᐱᒧᒋᑫᐏᓇᐣ ᑭᔭᐱᐨ ᐊᐘᔑᒣ ᐏᑕᒪᑫᐏᓇᐣ 
ᐅᑕᔭᓇᐘ ᐃᐍᓂ ᐅᒋ ᐘᐘᓀᐣᑕᒥᓭᐏᐣ ᑿᔭᑎᓂᑫᐏᐣ, 
ᐊᑿᒋᐠ ᑲᔭᓂᔑ ᐃᓯᓭᐠ ᐊᔭᑿᒥᐍᐏᓇᐣ ᐁᑿ ᑯᑕᑭᔭᐣ 
ᐘᐘᓀᐣᑕᒥᓭᐏᓂᐠ ᐏᑕᒪᑫᐏᓇᐣ ᒷᔦ, ᒣᑿᐨ ᐁᑿ ᐃᐡᑿ 
ᐘᐘᓀᐣᑕᒥᓭᐠ᙮ 

•	 Canadian Red Cross 
•	 Environment and Climate 
•	 Change Canada 
•	 Hydro One
•	 Insurance Bureau of Canada 
•	 Public Safety Canada

ᐱᒥᐏᑕᒪᑎᐠ

•	 ᐊᒋᓇ ᐱᑯ ᐊᔭᐸᒋᑐᓇᐣ ᒪᒋᑭᑐᐣ ᐁᑿ 
ᒪᓯᓇᐦᐊᒪᑐᐏᓇᐣ ᒪᒋᑭᑐᐏᓂᐠ ᒋᐏᒋ ᐊᒍᓭᐠ 
ᐅᓴᒥᐊᐸᒋᒋᑫᐏᓇᐣ᙮

•	 ᐃᔑᑭᑎᐣ 9-1-1 ᔑᒪᑲᓂᔕᐠ, ᐅᑕᑕᐍᐦᐃᑫᐠ 
ᓇᐣᑕ ᒪᐡᑭᑭᐏᓂᐘᐠ ᑫᐏᒋ ᑌᐱᓇᑢ ᑭᐡᐱᐣ ᑭᒋ 
ᐘᐘᓀᐣᑕᒥᓭᑵᐣ᙮

•	 ᑲᐏᐣ ᓂᔑᐘᓇᒋᑐᐣ ᐃᐡᑯᑌ ᐃᒪ 
ᒪᒪᑯᒋᐍᐱᓂᑫᐏ ᒣᑕᐘᑲᓂᐠ, ᒪᒪᑕᐘᐱᑯ 
ᒣᑕᐍᐏᓇᐣ ᐁᑿ ᒪᓯᓇᑌᐢᒋᑲᓇᐣ᙮ ᐊᒍᓇᐣ 
ᑲᔭᑿᐡᑌᐠ ᑭᒪᒪᑕᐘᐱᑯᒼ ᑫᐏᒋ ᐱᒪᒋᑐᔭᐣ ᐃᐡᑯᑌ 
ᑫᔭᐸᑕᐠ ᑭᒋ ᑫᑯᐃᐣ ᐏᑕᔑᑕᒪᑎᓇᓂᐘᐠ᙮

•	 ᓇᐸᓯᓇᐦᐊᐣ ᑭᑲᐯᔓᐏᓂᐠ ᒪᒋᑭᑐᐣ ᐊᑭᑕᓱᐣ 
ᐃᒪ ᑭᒪᒋᑭᑐᓀᐦᓯᐠ ᑭᐡᐱᐣ ᐃᓇᔑᐘᓂᑯᔭᐣ 
ᒋᒪᒋᔭᒧᔭᐣ᙮

•	 ᐊᓫᐃᕑᐟ ᕑᐁᑎ ᐊᒥᐍ ᑲᓇᑕ ᐘᐘᓀᐣᑕᒥᓭᐏᓂᐠ 
ᐊᔭᑿᓯᒥᐍᐏᐣ ᐱᒧᒋᑫᐏᐣ᙮ ᐊᓫᐃᕑᐟ ᕑᐁᑎ 
ᐅᐱᒧᑐᓇᐘ ᑲᑭᒋᓀᐣᑕᑿᓂᓂᑭᐣ ᐁᑿ 
ᑲᐏᒋ ᐱᒪᒋᐦᐃᐍᒪᑲᓂᓂᑭᐣ ᐊᔭᑿᒥᓯᐍᐏᓇᐣ 
ᐃᑵᓂᐘᐠ ᐅᒋ ᑲᓀᑎᔭᓇᐠ ᐃᒪ ᒪᓯᓇᑌᐢᒋᑲᓂᐠ, 
ᓇᑐᑕᒧᐏᓂᐠ ᐁᑿ ᒪᒪᑕᐘᐱᑯᐠ ᐁᑲ 
ᑲᓇᐸᐱᑫᓯᑭᐣ ᐊᔭᒥᐦᐃᑐᐘᐱᑯᐣ ᑲᔭᐸᑕᑭᐣ 
ᑭᔭᐱᐨ᙮ ᐏᑕᒪᑫᐏᓇᐣ ᐃᒪ AlertReady.ca᙮ 

ᑲᐯᔓᐏᓂᐠ ᐘᐘᓀᐣᑕᒥᓭᐏᓂᐘᐡ 

ᒣᑿᐨ ᐘᐘᓀᐣᑕᒥᓭᐏᐣ ᑲᐱᒥᓭᐠ ᑲᐏᐣ ᐃᑐᐠ ᑕᑕᑿᓯᓄᐣ 
ᐃᐡᑯᑌᐏᔭᐣ ᑲᔭᓄᐦᑭᓭᐠ ᓇᐣᑕ ᒋᐏᑕᒪᑯᔭᐣ ᒋᒪᒋᔭᒧᔭᐣ᙮ 
ᐘᐘᓀᐣᑕᒥᓭᐏᓂᐘᔑᐠ ᐱᒋᓭᓄᐣ ᑲᓇᑕᐍᐣᑕᑿᑭᐣ 
ᑫᑯᓇᐣ ᑭᐣ ᐁᑿ ᑭᑲᐯᔓᐏᓂᐠ ᑫᓇᑕᐍᐣᑕᑿᑭᐣ ᑫᐏᒋ 
ᐱᒪᒋᐦᐅᔭᐣ ᑫᒋᓇᐨ 72 ᑎᐸᐦᐃᑲᐣ ᐘᑲᓭᐠ ᒥᓂᑯᐠ᙮ 
ᑲᓇᐍᐣᑕᐣ ᐃᐍ ᐘᐘᓀᐣᑕᒥᓭᐏᓂᐘᐡ ᑭᐘᑲᐦᐃᑲᓂᐠ, 
ᑲᑕᓇᓄᐦᑭᔭᐣ ᐁᑿ ᑭᑐᑕᐸᓂᐠ᙮ ᑭᐘᐘᓀᐣᑕᒥᓭᐏᓂᐘᐡ 
ᑕᐍᑕᐣ ᒋᐱᒧᒋᑲᑌᐠ ᐁᑿ ᒋᓴᑲᑭᓇᑿᐠ ᑐᑲᐣ ᐸᐡᑵᐘᔐᐡ 
ᓇᐣᑕ ᒥᐦᑎᑯᐘᔐᐡ᙮ ᒣᒣᒋᑲᑐᓇᐣ ᑲᔭᓯᐘᑌᑭᐣ ᑫᑯᓇᐣ 
ᓂᔢ ᑕᐦᓱᔭᐦᑭ ᑫᒋᓇᐨ ᒋᔐᔕᐏᔭᑭᐣ ᒥᒋᒪᐣ ᐁᑿ ᓂᐱ, ᐁᑿ 
ᐊᑎᓇᓂᐣ ᑫᑯᓇᐣ ᑭᐡᐱᐣ ᐃᔑᓇᑿᓂᐘᑵᐣ ᒋᑐᒋᑲᑌᐠ᙮

ᐘᐘᓀᐣᑕᒥᓭᐏᓂᐘᔑᐠ ᑫᑯᓇᐣ ᑲᓇᑕᐍᐣᑕᑿᑭᐣ 
ᑫᐱᓇᐦᐃᑲᑌᑭᐣ 

•	 ᐸᐡᑵᐘᐡ/ᒥᐦᑎᑯᐘᔐᐢ (ᑫᐃᔑᐱᓇᐦᐃᑲᑌᐠ 
ᐘᐘᓀᑕᒥᓭᐏᓂᐘᐡ)

•	 ᐁᑲ ᑲᐘᑫᐏ ᓂᔑᐘᓇᑕᑭᐣ ᒥᒋᒪᐣ ᐁᑿ 
ᑕᐘᐱᑲᐦᐃᑲᐣ

•	 ᔕᑅᑌᔭᐱᑯᐠ ᓇᐣᑕ ᐸᐡᑵᐘᔑᐠ ᓂᐱᐣ (4L 
ᑲᓯᐦᐃᐸᐯᔑᑯᐘᐨ ᐊᐏᔭᐠ ᑕᐦᓱᑭᔑᑲ)

•	 ᒪᐡᑭᑭ(ᐣ)
•	 ᑭᒥᓴᐦᐅᓂᑭᐣ ᐁᑿ ᑯᑕᑭᔭᐣ ᑫᑯᓇᐣ ᑲᐃᔑᐯᔑᑯ 

ᐊᐸᑕᑭᐣ 
•	 ᑲᐃᔑᐯᔑᑯᓇᓂᐘᐠ ᐊᑿᓂᐏᓇᐣ ᐊᐸᒋᒋᑲᓇᐣ 
•	 ᒪᒋᑭᑐᓀᐦᐢ ᐃᐡᑯᑌᐍᐸᐦᐃᑲᐣ ᐁᑿ ᓇᑭ ᐃᐡᑯᑌᐣ 

ᒋᑿᔭᑎᓂᑲᑌᑭᐣ
•	 ᑲᔭᑲᓴᑭᓯᐘᐨ ᔓᓂᔭᓇᐠ
•	 ᑲᔭᑭᓯᐠ ᐘᐡᑌᓂᑲᐣ ᑐᑲᐣ ᐘᐡᑌᐸᐣᒋᑲᐣ, 

ᐘᐡᑌᓂᑫᐏ ᐱᑿᐨ ᓇᐣᑕ ᐘᐡᑌᓂᑲᓇᑎᐠ
•	 ᓇᑐᑕᒧᐏᐣ (ᑲᑭᓂᑿᓇᐱᑭᓂᑲᑌᐠ ᓇᐣᑕ ᐃᐡᑯᑌ 

ᑲᔭᐸᑕᐠ)
•	 ᓇᑭᓇᐣ ᑲᑕᓯᑭᐣ ᐃᐡᑯᑌᐣ
•	 ᓂᐢᑕᒼ ᒪᐡᑭᑭᐏᓂᐘᐡ
•	 ᐘᐡᑌᓂᑲᓇᑎᑯᐣ ᐁᑿ ᒪᒋᓴᐠ/ᓴᑲᐦᐊᒪᓱᐏᐣ
•	 ᑲᓯᐣᒋᐘᐳ ᓇᐣᑕ ᑲᓂᐱᐍᑲᑭᐣ ᑲᓯᐣᒋᐏᑭᓀᐦᓴᐣ
•	 ᑲᑭᒋᓀᐣᑕᑿᑭᐣ ᒪᓯᓇᐦᐃᑲᓀᐦᓴᐣ (ᑭᐏᑕᒪᑯᓱᐏᓇᐣ)
•	 ᓂᐡᑐᓇᐣ ᐅᑕᐸᐣ ᐁᑿ ᐘᑲᐦᐃᑲᐣ ᐊᐱᓴᑲᐦᐃᑲᓇᐣ 
•	 ᐳᑕᒋᑲᐣ (ᑫᐏᒋ ᓄᒋᑲᑌᐠ, ᑭᐡᐱᐣ ᓇᑕᐍᐣᑕᑿᐠ 

ᒋᑐᒋᑲᑌᐠ ᐃᐍ)
•	 ᔕᑅᑌᐃᑭᐣ ᐸᐡᑵᐘᔐᔕᐣ ᑲᑭᐸᐦᐃᑫᓭᑭᐣ (ᑫᐏᒋ 

ᐸᑿᑭᐣ ᑫᑯᓇᐣ)
•	 ᐍᐱᓂᑫᐘᔕᐣ ᐁᑿ ᑲᑭᐸᑲᐠ ᐸᓴᑿᐦᐃᑲᐣ

ᐅᐡᑐᐣ ᑭᐘᐘᓀᐣᑕᒥᓭᐏᓂᐘᐡ ᑫᐃᔑ ᐱᓇᐦᐃᑲᑌᑭᐣ 
ᒪᒪᔭᒼ ᑫᑯᓇᐣ ᑲᓇᑕᐍᐣᑕᒣᐠ ᐃᒪ ᑭᑲᐯᔓᓂᐘᐠ᙮ ᑭᐡᐱᐣ 
ᑭᐣ ᓇᐣᑕ ᐊᐏᔭ ᐃᒪ ᑭᑲᐯᔓᐏᓂᐠ ᒪᑲᑎᓯᑵᐣ, ᒣᒣᒋᑲᑐᐣ 
ᐘᐘᓀᐣᑕᒥᓭᐏᐣ ᑿᔭᑎᓇᒪᑫᐏᐣ ᑭᑭᓄᓂᐍᐏᓂᐠ 
ᐃᑵᓂᐘᐠ ᐅᒋ ᐊᐏᔭᐠ ᑲᒪᑲᑎᓯᐘᐨ ᐃᒪ 
ontario.ca/BePrepared ᑭᔭᐱᐨ ᓇᑭ ᐏᑕᒪᑫᐏᓇᐣ 
ᑫᑯᓇᐣ ᑫᔭᔑᑎᓂᑲᑌᑭᐣ ᐃᒪ ᑭᐘᐘᓀᐣᑕᒥᓭᐏᓂᐘᔑᐠ 
ᐁᑿ ᑭᑲᐯᔓᐏᓂᐠ ᐘᐍᓇᐦᒋᑫᐏᓂᐠ᙮

ᐊᐘᑲᐣ ᐘᐘᓀᐣᑕᒥᓭᐏᓂᐘᐡ

ᐱᑎᑫᐏᓂᐠ ᑭᑕᐘᑲᓇᐠ ᓂᐡᑕᒼ ᐁᔭᓂᔑᓇᑿᐠ ᒋᔭᓂ 
ᐘᐘᓀᐣᑕᒥᓭᐠ᙮ ᑭᐡᐱᐣ ᐃᓯᓭᐠ ᒋᒪᒋᔭᒧᔭᐣ, ᒪᒋᐏᔑᐠ 
ᑭᑕᐘᑲᓇᐠ ᑭᐡᐱᐣ ᓴᑲᑫᐣᑕᑿᓂᑵᐣ ᒋᑭᑐᒋᑲᑌᐠ ᐃᐍ᙮ 

ᐅᐡᑐᐣ ᐊᐘᑲᐣ ᐘᐘᓀᐣᑕᒥᓭᐏᓂᐘᐡ ᐁᑿ ᑲᓇᐍᐣᑕᐣ 
ᐃᐍ ᐃᒪ ᑭᑲᐯᔓᐏᓂᐠ  ᑭᐘᐘᓀᐣᑕᒥᓭᐏᓂᐘᔑᐠ᙮ 
ᑭᔭᐱᐨ ᐏᑕᒪᑫᐏᓇᐣ, ᐃᓇᐱᐣ ᐃᒪ 
OntarioSPCA.ca/EP᙮

ᐅᓇᐦᑐᐣ ᐊᐣᑎ ᑫᐃᔑ ᑭᑎᓇᓂᐘᐠ ᐘᐘᓀᐣᑕᒥᓭᐠ 
ᑫᑯᐣ

ᑲᑵᒋᒼ ᐸᑲᐣ ᐅᑌᓇᐠ ᑲᐃᔑ ᑲᐯᔑᐨ ᑭᑐᑌᒼ ᓇᐣᑕ 
ᑭᐘᑯᒪᑲᐣ ᒋᑭᑲᓄᓇᑎᐸᐣ ᒣᑿᐨ ᑫᑯᐣ ᐘᐘᓀᐣᑕᒥᓭᐠ᙮ 
ᐊᐍ ᑭᑲᓄᓇᐨ ᒋᑲᐯᔑᐨ ᐸᑲᐣ ᒋᑲᐯᔑᐨ ᐊᐱᒋᐏᐣ 
ᐃᒪ ᐃᓀᑫ ᑲᐃᔑᑲᐯᔑᐘᐨ ᐁᑿ ᑲᑭᓇ ᐊᐏᔭᐠ 
ᐃᒪ ᑭᑲᐯᔓᐏᓂᐠ ᒋᑭᑫᓂᒪᐘᐨ ᐁᐃᔑᓂᑲᓯᓂᐨ, 
ᐁᐃᔑᑲᐯᔑᓂᐨ ᐁᑿ ᐅᒪᒋᑭᑐᐣ ᐅᑕᑭᑕᓱᐏᓂᓂ᙮ᒣᑿᐨ 
ᑲᐘᐘᓀᐣᑕᒥᓭᐠ, ᐏᑕᒪᐅ ᐘᐘᓀᐣᑕᒥᓭᐏᓂᐠ ᐊᐏᔭ 
ᐊᐍ ᑫᑲᓄᓇᐨ ᐊᐣᑎ ᐁᔭᐘᐨ ᐁᑿ ᑭᓴᑲᑫᐣᑕᑯᓱᐏᐣ 
ᐁᐃᔑᓇᑿᓂᑵᐣ᙮

ᑲᑯᑕᑎᑿᑭᐣ

ᑲᑵ ᑭᑫᐣᑕᓂᐣ ᑭᑕᔑᑫᐏᓂᐠ 
ᐃᓀᑫ ᑫᑯᓇᐣ ᑲᑯᑕᑎᑿᑭᐣ ᐁᑿ 
ᐊᐣ ᑫᑐᑕᒪᓂᐣ ᐃᑵᓂᐘᐣ ᑲᐃᔑ 
ᐸᐯᔑᑿᑭᐣ ᑫᑯᓇᐣ ᑲᑯᑕᑎᑿᑭᐣ᙮ 
ᐅᑵᓂᐘᐣ ᑐᑕᒧᐏᓇᐣ ᑭᑲᑭᐏᒋ 
ᐱᒪᒋᐦᐃᑯᓇᐣ᙮

ᒧᐡᑲᐦᐊᐣ

•	 ᑲᐏᐣ ᐱᒧᓭᐣ, ᐱᒪᑕᑫᐣ, ᓇᐣᑕ ᐱᒼᐱᓯᐣ ᐃᒪ 
ᑲᐃᔑᒧᐡᑲᐦᐊᐠ ᓂᐱᑲᐠ᙮

•	 ᑲᐏᐣ ᐃᔕᐣ ᐊᔓᑲᓂᐠ ᐃᒪ ᑭᔑᑭᔑᒋᐘᐠ᙮
•	 ᑭᑫᐣᑕᐣ ᐊᐣ ᒪᐘᐨ ᑫᑭᐏᒋ ᑲᓇᐍᓂᒥᑎᓯᔭᐣ ᐃᒪ 

ᑲᐃᔑᓇᑿᐠ  ᑵᑭ ᒧᐡᑲᐦᐊᓂᑵᐣ ᐃᐍ᙮ ᒪᒋᔭᒧᐣ                                                                
ᑭᐡᐱᐣ ᐏᑕᒪᑯᔭᐣ 
ᐃᐍ ᒋᑐᑕᒪᐣ᙮

•	 ᐱᒥᐣᔕᓂᐣ 
ᑲᐃᔑᐱᒼᐱᓯᓇᓂᐘᐠ
 ᑭᐸᑿᐦᐃᑲᓇᐣ ᐁᑿ ᒥᑲᓇᐣ
ᑲᐃᔑᑭᐸᐦᐃᑲᑌᑭᐣ 
ᐏᑕᒪᑫᐘᓯᓇᐦᐃᑫᐏᓇᐣ᙮

ᑲᑭᒋ ᐱᐳᓂᐱᐘᐠ 

•	 ᑲᐏᐣ ᐸᐸᒥᐡᑲᐣ ᐁᑲ ᑲᓇᑕᐍᐣᑕᑿᐠ ᒋᑐᑕᒪᐣ 
ᐁᑿ ᐊᑕᑐᓇᐣ ᐁᑲ ᔐᒪᐠ ᑲᓇᑕᐍᐣᑕᑿᑭᐣ 
ᑫᐃᔑᐘᐸᒥᑯᔭᐣ᙮

•	 ᐱᑎᑲᒥᐠ ᑕᓇᐱᐣ ᐁᑿ 
ᐱᑎᑫᐏᓂᐠ ᑭᑕᐘᑲᓇᐠ᙮

•	 ᐸᑭ ᐅᒋᑲᐏᐦᑐᐣ ᓂᐱ 
ᐁᑲ ᒋᑕᔑ ᐊᑿᑎᑭᐣ 
ᓂᐱᐘᐱᑯᐣ᙮

•	 ᑭᐡᐱᐣ ᐊᑿᒋᐠ ᐊᔭᐘᓀᐣ, 
ᑭᔓᐘᐱᓯᐣ ᑲᐃᔑᐍᐸᐠ ᐊᑿᒋᐠ ᒋᓇᐱᓯᔭᐣ ᑿᔭᐠ 
ᐁᑿ ᒣᒣᒋᑲᐦᐃᑎᓯᐣ ᐊᑿᒋᐘᓀᐣ ᓇᑭᓇᑫ ᐱᑯ᙮

ᑲᑭᒋ ᑭᓂᑿᓂᓂᐍᓭᐠ 

•	 ᔐᑿᓴᑲᐠ ᐃᔕᐣ, ᓇᐣᑕ ᑲᐃᔑ ᐊᑲᓯᓴᑲᐠ ᓇᓴᐅ 
ᐃᓀᑫ ᐱᒋᐘᑲᐦᐃᑲᓂᐠ ᒪᐘᐨ ᑲᐃᔑ ᑕᐸᓯᓴᑲᐠ 
ᑐᑲᐣ ᐏᓇᒋᑲᓂᑲᒥᑯᓯᐠ ᓇᐣᑕ ᑭᓯᐱᑭᐏᑲᒥᑯᐠ᙮

•	 ᔐᑿᑕᐍᐣ ᑲᐃᔑᒪᐡᑲᐘᐠ ᐊᐦᒋᑲᓇᑎᑯᐠ ᐁᑿ ᑭᓂᑲᐣ 
ᐊᐸᒋᑐᓇᐣ ᒋᔭᑯᓇᒪᐣ ᑭᐡᑎᑿᐣ ᐁᑿ ᑭᑿᔭᐅ᙮

•	 ᑭᐡᐱᐣ ᐊᑿᒋᐠ ᐊᔭᐘᓀᐣ, ᐃᔕᐣ ᒪᐘᐨ ᑫᐃᔑ 
ᒪᐡᑲᐘᑭᑌᐠ ᐊᑯᔑᒧᐏᓂᑲᒥᑯᐠ, ᓇᐣᑕ ᓇᐸᑭᔑᓂᐣ, 
ᒋᔭᑯᐦᐊᒪᐣ ᑭᐡᑎᑿᐣ ᑭᓂᒋᐣ ᐊᐸᒋᑐᔭᐣ ᑫᐏᒋ 
ᐱᒪᒋᑐᔭᐣ᙮

•	 ᑲᐏᐣ ᐊᑯᔑᒧᓂᐣ ᔐᑯᔭᐦᐃᐠ ᑲᐃᔑᐃᐡᐱ ᐊᔓᑕᒧᐠ 
ᑭᒋ ᐅᑕᐸᓂᒥᑲᓇᐠ, ᐃᒪ ᑫᑭᐏᒋ ᐊᐘᔑᒣ 
ᓱᑲᓀᓂᐍᐠ ᑲᐏᔑᐱᒥ ᐱᑎᑫᓂᐍᓭᐠ᙮

ᑲᑭᐱᒋᓭᐠ ᐃᐡᑯᑌᐏᔭᑊ 

•	 ᑭᐡᐱᐣ ᑲᐏᒋᐏᒋᔭᒪᔦᑿ ᐊᐏᔭᐠ ᑫᐏᓇᐘ ᑭᐱᒋᓭᓂᐠ 
ᐃᐡᑯᑌᐏᔭᐱᓂ, ᐏᑕᒪᐏᑯᐠ 
ᑲᐏᒋᑎᐯᐣᑕᒧᐘᐨ 
ᑲᑿᔭᑎᓇᒪᑯᔦᐠ 
ᐃᐡᑯᑌᐏᔭᐱᓂ᙮

•	 ᑲᐏᐣ ᐏᑲ ᐳᑕᐘᓂᐊᓯᓂᐠ 
ᓇᐣᑕ ᐱᒥᑌᐏᒐᑭᓯᑫᐏᓇᐣ 
ᐊᐸᒋᑐᓇᐣ, 
ᑲᑎᑯᓄ ᑭᔑᓯᑫᐏᓇᐣ 
ᓇᐣᑕ ᑲᐯᔓᐏᓂᐠ ᐱᒼᐸᐣᒋᑲᐣ ᐱᑎᑲᒥᐠ᙮

•	 ᐘᐡᑌᔭᑎᑯᐣ ᓇᐣᑕ ᐘᐡᑌᐸᒋᑲᓇᐣ ᐊᐸᒋᑐᓇᐣ 
ᒋᐏᒋ ᐘᐱᔭᐣ᙮

•	 ᑭᐸᐦᐊᓂᐣ ᐊᑿᒋᒋᑲᐣ ᐁᑿ ᑕᑭᓯᒋᑲᐣ ᐃᐡᑿᑌᒪᐣ᙮ 
ᐊᑿᒋᒋᑲᓂᐠ ᑕᔭᑿᑎᓄᐣ ᒥᒋᒪᐣ 24 ᒥᓂᑯᐠ 36 
ᑎᐸᐦᐃᑲᐣ ᐘᑲᓭᐠ ᑭᐡᐱᐣ ᐃᐍ ᐃᐡᑿᑌᒼ ᑭᐱᓯᐠ᙮

•	 ᓂᑲᑌᐡᑲᐣ ᐃᒪ ᑲᐃᔑᐸᑭᓯᑭᐣ ᐃᐡᑯᑌᐏᔭᐱᐣ᙮

https://ontariospca.ca/emergency-preparedness/
https://www.ontario.ca/page/be-prepared-emergency



